
> 
ᑭᓲᕙ ᐱᓕᕆᐊᒃᓴᐅᔪᓐᓇᖅᑐᖅ?

ᐃᓕᑕᖅᓯᓇᓱᐊᕐᓂᖅ 
ᐱᓕᕆᐊᒃᓴᐅᔪᓐᓇᖅᑐᒥᑦ
ᐋᓐᓂᖅᓯᒪᔪᒧᑦ ᐱᓕᕆᐊᒃᓴᖅᓯᐅᕐᓗᓂ, ᐃᓱᒪᒋᓗᒍ 
ᐃᖅᑲᓇᐃᔭᖅᑎᐅᑉ ᐱᔪᓐᓇᕐᓂᕆᔭᖓ ᖃᓄᐃᓕᐅᕈᓐᓇᕐᓂᕆᔭᖓᓗ, 
ᓇᓗᓇᐃᖅᓯᒪᔪᖅ ᐱᔪᓐᓇᕐᓂᕆᔭᖓᓄᑦ ᑎᑎᕋᕆᐊᓕᖕᒥᑦ.

ᕿᒥᕐᕈᓗᒍᑦ ᖃᓄᐃᓕᐅᕈᑕᐅᔭᕆᐊᓖᑦ 
ᐃᖅᑲᓇᐃᔮᒥᑦ ᓇᓗᓇᐃᖁᓪᓗᑎᑦ ᐃᖅᑲᓇᐃᔭᖅᑎᐅᑉ 
ᐊᔪᙱᓐᓂᕆᔭᖓᓃᒃᑲᓗᐊᕐᒪᖔᑦ. ᐳᐃᒍᖅᑕᐃᓕᒋᑦ ᐃᖅᑲᓇᐃᔭᖅᑎ 
ᐊᔪᙱᒃᑲᓗᐊᕐᒪᖔᑦ ᐱᓕᒻᒪᒃᓴᖅᓯᒪᒐᓗᐊᕐᒪᖔᓪᓘᓐᓃᑦ 
ᐅᓗᕆᐊᓇᙱᑦᑐᒥᑦ ᐱᓕᕆᔪᓐᓇᖁᓪᓗᒍ.

ᐃᑲᔪᖅᑕᐅᔪᒪᒍᕕᑦ ᓇᓗᓇᐃᕋᓱᐊᖅᑎᓪᓗᑎᑦ 
ᐱᓕᕆᐊᒃᓴᕆᔪᓐᓇᖅᑕᖓᓂᑦ, ᖃᐅᔨᒋᐊᕐᕕᒋᓗᒍ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᑦ.

ᐋᓐᓂᖅᑐᖃᖅᑎᓪᓗᒍ  
ᖃᓄᐃᑦᑐᖃᖅᑎᓪᓗᒍᓗ ᐅᓂᒃᑳᕐᓂᖅ 
ᐅᓂᒃᑲᐅᓯᖃᕐᓂᖅ ᐃᕐᖐᓐᓈᖅᑕᐅᒃᑯᑦ:
ᐃᖅᑲᓇᐃᔭᕐᕖᑦ ᐃᖅᑲᓇᐃᔭᖅᑏᓪᓗ ᐅᓂᒃᑲᐅᓯᖃᕈᓐᓇᖅᓯᔪᑦ 
ᐃᖅᑲᓇᐃᔭᕐᕕᖕᒥ ᐋᓐᓂᕐᓂᐅᔪᓂᒃ ᐃᕐᖐᓐᓈᖅᑕᐅᒃᑯᑦ 
ᑕᒪᐃᓐᓂ ᓄᓇᑦᓯᐊᕐᒥᑦ ᓄᓇᕗᒻᒥᓗ ᐃᕐᖐᓐᓈᖅᑕᐅᒃᑯᑦ 
ᐅᓂᒃᑳᕈᒪᓗᒍ ᓇᒃᓯᐅᑎᓗᒍᑦ ᖃᓄᐃᔾᔪᑎᒋᔭᑦ ᐅᕗᖓ:

nwtclaimsservices@wscc.nt.ca 
nuclaimsservices@wscc.nu.ca
ᖃᖓᓕᒫᖅ ᖃᓄᐃᑦᑐᖃᖅᑎᓪᓗᒍᑦ ᐅᖄᓚᕝᕕᒃ:  

1-800-661-0792  

ᐱᓕᕆᐊᒃᓴᐅᔪᓐᓇᖅᑐᖅ ᐃᒪᐃᑦᑑᔭᕆᐊᓕᒃ:

• ᐃᖅᑲᓇᐃᔭᖅᑎᐅᑉ ᐊᐅᓚᔪᓐᓇᕐᓂᕆᔭᖓᓂᐅᓗᓂ;

• ᐊᑦᑕᕐᓇᙱᑉᐳᖅ ᐃᖅᑲᓇᐃᔭᖅᑎᒥᒡᓗ 
ᐅᓗᕆᐊᓇᖅᑐᒧᐊᖅᑎᑦᑎᙱᖦᖢᓂ, ᓱᒃᑲᐃᓕᖅᑎᑦᑎᓇᓂᓗ 
ᒪᒥᑉᐸᓪᓕᐊᓂᕆᔭᖓᓂᑦ;

• ᑐᑭᓯᓇᕐᓗᓂ ᒪᒥᑉᐸᓪᓕᐊᑎᑦᑎᔾᔫᒥᓇᓱᐊᖅᖢᓂᓗ 
(ᐱᓕᕆᐊᒃᓴᐅᔪᖅ ᐱᔾᔪᑎᖃᕆᐊᓕᒃ ᐃᖅᑲᓇᐃᔭᕐᕕᖕᒧᑦ); ᐊᒻᒪ

• ᐊᔪᕐᓇᙱᒃᑯᓂ, ᐊᑭᑐᑎᒋᓂᖓ ᐊᔾᔨᖃᖅᐳᖅ ᐋᓐᓂᓚᐅᕋᓂ 
ᑮᓇᐅᔾᔭᒃᓴᓚᐅᖅᑕᒥᓂᑦ.

ᐃᖅᑲᓇᐃᔮᒧᑦ ᐅᑎᕐᓂᖅ
ᐋᓐᓂᖅᓯᒪᔪᒧᑦ ᐃᖅᑲᓇᐃᔭᖅᑎᒧᑦ

ᐊᑦᑕᓇᖅᑐᓕᕆᓂᖅ & ᑲᒪᑦᑎᐊᕐᓂᖅ

ᐊᖓᔪᖅᑳᖃᖅᕕᒃ

ᔭᓗᓇᐃᕝ
ᑎᑎᖅᑲᒃᑯᕕᐊ 8888, 5022 49th ᐊᖅᑯᑦ
ᓴᓐᑐ ᔅᑯᐊ ᒫᓪ, 5th ᓇᑎᐊᓂ
ᔭᓗᓇᐃᕝ, ᓄᓇᑦᑎᐊᖅ, X1A 2R3
ᐅᖄᓚᐅᑖ:  867 920-3888
ᐊᑭᖃᙱᑦᑐᒃᑯᑦ:  1 800-661-0792
ᓱᑲᑦᑐᒃᑯᑦ:  867 873-4596
ᐊᑭᖃᙱᑦᑐᖅ ᓱᑲᑦᑐᒃᑯᑦ:  1 866 277-3677

ᐊᕕᒃᑐᖅᓯᒪᔪᓂᑦ ᐊᒡᓚᒃᕖᑦ

ᐃᖃᓗᐃᑦ
ᑎᑎᖅᑲᒃᑯᕕᐊ 669, ᖃᒧᑎᒃ ᐃᒡᓗᕐᔪᐊᖅ, 2nd ᓇᑎᐊᓂ
ᐃᖃᓗᐃᑦ, ᓄᓇᕗᑦ, X0A 0H0
ᐅᖄᓚᐅᑖ:  867 979-8500
ᐊᑭᖃᙱᑦᑐᒃᑯᑦ:  1 877 404-4407
ᓱᑲᑦᑐᒃᑯᑦ:  867 979-8501
ᐊᑭᖃᙱᑦᑐᖅ ᓱᑲᑦᑐᒃᑯᑦ:  1 866 979-8501

ᐃᓅᕕᒃ
ᑎᑎᖅᑲᒃᑯᕕᐊ 1188, 151 ᒪᑲᓐᔨ ᐊᖅᑯᑦ
ᒫᒃ ᑦᕌᕗ ᐃᒡᓗᕐᔪᐊᖅ, 3rd ᓇᑎᐊᓂ
ᐃᓅᕕᒃ, ᓄᓇᑦᑎᐊᖅ, X0E 0T0
ᐅᖄᓚᐅᑖ:  867 678-2301
ᓱᑲᒃᑐᒃᑯᑦ:  867 678-2302

ᐱᕐᕈᓗᐊᕿᑦᑕᐃᓕᒪᑎᑦᑎᔨᒃᑯᑦ
ᓴᓇᕝᕕᖕᒥᑦ ᐊᑦᑕᖕᓇᖅᑕᐃᓕᒪᑎᑦᑎᔩᑦ:  867 669-4418
ᐊᔭᕋᖕᓂᐊᕐᕕᖕᒥᑦ ᐊᑦᑕᖕᓇᖅᑕᐃᓕᒪᑎᑦᑎᔩᑦ:  867 669-4412

wscc.nt.ca 

wscc.nu.ca 
 

If you would like this information in another language, 
please contact us.

Si vous désirez ces renseignements dans une autre langue, 
veuillez nous contacter.

Piyumagungni una uqauti aallakkut uqauhikkut,  
unniutivakluta.



ᐋᓐᓂᖅᓯᒪᔪᑦ ᐃᖅᑲᓇᐃᔭᖅᑏᑦ ᐅᑕᖅᑮᓐᓇᐅᔭᙱᓚᑦ 
ᒪᒥᐊᓂᑦᑎᐊᖅᓯᐊᕆᓪᓗᑎᒃ ᐃᖅᑲᓇᐃᔮᒧᑦ ᐅᑎᕈᒪᓪᓗᑎᒃ. 
ᐋᓐᓂᐊᓯᐅᖅᑏᑦ, ᐃᖅᑲᓇᐃᔭᖅᑎᒧᑦ ᑭᒡᒐᖅᑐᖅᑏᑦ, ᓴᓇᔨᓄᑦ 
ᑎᒥᐅᔪᑦ, ᐃᖅᑲᓇᐃᔭᖅᑎᓄᓪᓗ ᐊᑦᑕᕐᓇᖅᑐᓂᒃ ᓇᓪᓕᐅᒃᑯᒫᓂᒡᓗ 
ᖃᐅᔨᓴᖅᑏᑦ ᑐᑭᓯᐅᒪᕗᑦ ᐅᑎᖅᓵᓕᓂᖅ ᐅᓗᕆᐊᓇᙱᑦᑐᒃᑯᑦ 
ᐊᑲᐅᔪᓐᓇᕐᓂᖓᓂᑦ ᐃᖅᑲᓇᐃᔭᖅᑎᐅᑉ ᒪᒥᑉᐸᓪᓕᐊᓂᕆᔭᖓᓄᑦ.

ᐱᕚᓪᓕᕈᑏᑦ ᐃᖅᑲᓇᐃᔮᒧᑦ 
ᐅᑎᖅᓵᓕᓗᓂ
ᐃᖅᑲᓇᐃᔭᕐᕕᖕᒧᑦ ᐱᕚᓪᓕᕈᑏᑦ: 

• ᕿᓚᒻᒥᐅᓕᖅᐹᓪᓕᕐᓗᓂ ᐃᖅᑲᓇᐃᔭᖅᑎᐅᑉ 
ᐃᖅᑲᓇᐃᔭᙱᓐᓂᕆᔭᖓ;

• ᐸᐸᑦᑎᔪᖅ ᐱᓕᕆᓕᒪᔪᓂᒃ, ᐊᔪᙱᑦᑐᓂᒃ, ᖃᐅᔨᒪᔪᓂᒡᓗ 
ᐃᖅᑲᓇᐃᔭᖅᑎᓂᒃ;

• ᑕᑯᒃᓴᐅᑎᑦᑎᕗᖅ ᐱᒻᒪᕆᐅᒃᓴᕐᓂᖓᓂ ᐃᖅᑲᓇᐃᔭᕐᕕᒃ 
ᐃᖅᑲᓇᐃᔭᖅᑎᒥᒃ;

• ᒥᑭᒡᓕᒋᐊᖅᑎᑦᑎᔪᖅ ᐃᖅᑲᓇᐃᔮᖅᑖᖅᑎᑦᑎᓂᐅᑉ 
ᐱᓕᒻᒪᒃᓴᐃᓂᐅᓪᓗ ᐊᑭᖏᓐᓂᑦ; ᐊᒻᒪ

• ᖁᕝᕙᕆᐊᖅᓯᕗᖅ ᓴᙱᔪᒥᑦ ᐅᑭᐅᖅᑕᖅᑐᒥᑦ 
ᐊᑦᑕᕐᓇᖅᑕᐃᓕᒪᓂᕐᒥᑦ.

ᐃᖅᑲᓇᐃᔭᖅᑎᒧᑦ ᐱᕚᓪᓕᕈᑏᑦ:

• ᐱᐅᓯᒋᐊᖅᑎᑦᑎᔪᖅ ᒪᒥᓴᕐᓂᐅᔪᒥᑦ;

• ᑲᔪᓯᑎᑦᑎᔪᖅ ᑮᓇᐅᔭᓂᒃ ᐱᕚᓪᓕᕈᑎᓂᒃ (ᐃᓐᓇᖅᓯᐅᑏᑦ, 
ᐃᖅᑲᓇᐃᔭᙱᔾᔪᑏᑦ, ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑭᒍᑎᓕᕆᓂᕐᒧᓪᓗ ᐸᕐᓇᐅᑏᑦ, ᕿᑲᕈᑏᑦ); ᐊᒻᒪ

• ᐸᐸᑦᑎᔪᖅ ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔭᕈᓐᓇᕐᓂᕆᔭᖓᓂ

ᐃᖅᑲᓇᐃᔮᒧᑦ ᐅᑎᖅᐸᓪᓕᐊᓂᖅ

ᐃᖅᑲᓇᐃᔮᒧᑦ ᐅᑎᖅᐸᓪᓕᐊᔾᔪᓯᖅ
1) ᐋᓐᓂᖅᑐᒥᑦ ᑲᒪᒋᔭᖃᕐᓂᖅ/ᐃᓗᐊᖅᓴᖅᑕᐅᓂᖅ:

 • ᐃᖅᑲᓇᐃᔭᖅᑎ ᐋᓐᓂᕐᓂᕐᒧᑦ ᑲᒪᒋᔭᐅᓗᓂ   
 ᐃᓗᐊᖅᓴᖅᑕᐅᓗᓂᓘᓐᓃᑦ;

 • ᐃᖅᑲᓇᐃᔭᕐᕕᒃ ᐃᖏᕐᕋᔾᔪᑎᒃᑰᖅᑎᑦᑎᓗᓂ ᖃᓂᓛᖅ  
 ᐋᓐᓂᐊᕕᖕᒧᑦ, ᐊᑐᕆᐊᖃᕈᓂ; ᐊᒻᒪ

 • ᐋᓐᓂᐊᕕᒃ ᐱᔭᕇᖅᓯᓗᓂ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ  
 ᐊᐅᓚᔪᓐᓇᕐᓂᕐᕆᔭᐅᔪᒧᑦ ᑎᑎᕋᕆᐊᓕᖓᓂ.

2) ᐋᓐᓂᖅᑐᖃᕐᓂᕐᒧᑦ ᐅᓂᒃᑲᐅᓯᖃᕐᓂᖅ:

 • ᐃᖅᑲᓇᐃᔭᖅᑎ ᐅᓂᒃᑲᐅᓯᖃᕐᓗᓂ ᐋᓐᓂᕐᓂᕐᒥᓂᒃ  
 ᐃᖅᑲᓇᐃᔭᕐᕕᖕᒥᓄᑦ;

 • ᐃᖅᑲᓇᐃᔭᕐᕕᒃ ᐱᔭᕇᖅᓯᓗᓂ ᑐᓐᓂᖅᑯᑎᖃᕐᓗᓂᓗ  
 ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ    
 ᐃᖅᑲᓇᐃᔭᕐᕕᐅᑉ ᐅᓂᒃᑳᕈᑎᖓᓂ    
 ᐋᓐᓂᖅᑐᖃᕐᓂᕐᒧᑦ ᐊᔾᔨᖓᓂᒡᓗ ᑐᓂᓯᓗᒍᑦ   
 ᐃᖅᑲᓇᐃᔭᖅᑎᒧᑦ; ᐊᒻᒪ

3) ᑐᓴᐅᒪᖃᑎᖃᕐᓗᒍ ᑲᑐᔾᔨᖃᑎᖃᕐᓗᒍᓗ:

 • ᐃᖅᑲᓇᐃᔭᕐᕕᒃ ᐃᖅᑲᓇᐃᔭᖅᑎᓗ    
 ᑐᓴᐅᒪᖃᑎᒌᓕᖃᑦᑕᖅᐳᑦ     
 ᑐᓴᐅᒪᖃᑎᒌᒍᓐᓇᖅᓯᑐᐊᕈᑎᒃ ᐋᓐᓂᖅᑐᖃᓚᐅᖅᑎᓪᓗᒍ  
 ᒪᒥᑉᐸᓪᓕᐊᑎᓪᓗᒍᓗ; ᐊᒻᒪ

 • ᐃᖅᑲᓇᐃᔭᕐᕕᒃ ᐃᖅᑲᓇᐃᔭᖅᑎᓗ ᖃᐅᔨᒋᐊᓲᑦ   
 ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓄᑦ    
 ᖃᓄᐃᑉᐸᓪᓕᐊᖕᒪᖔᑦ ᑐᓴᐅᒪᖃᑎᒌᒐᓱᐊᕐᓗᑎᒃ.

ᐋᖅᑭᒃᓯᓗᒍ ᐃᖅᑲᓇᐃᔮᒧᑦ ᐅᑎᕐᓂᕐᒧᑦ ᐱᓕᕆᐊᒃᓴᒥᑦ 
ᑭᒃᑯᓕᒫᑦ ᐃᖅᑲᓇᐃᔭᕐᕕᖕᒥᑦ ᖃᐅᔨᒪᓂᐊᕐᒪᑕ 
ᖃᓅᔭᕆᐊᖃᕐᒪᖔᑦ ᐊᓐᓂᖅᑐᖃᖅᑎᓪᓗᒍ 
ᐋᓐᓂᐊᓕᖅᑐᖃᖅᑎᓪᓗᒍᓘᓐᓃᑦ. ᐃᖅᑲᓇᐃᔮᒧᑦ ᐅᑎᕐᓂᕐᒧᑦ 
ᐱᓕᕆᐊᖅ ᓇᓗᓇᐃᖅᐳᖅ ᖃᓄᐃᓕᐅᖃᑦᑕᕐᒪᖔᑦ 
ᐃᖅᑲᓇᐃᔭᕐᕕᒃ ᐃᖅᑲᓇᐃᔮᒧᑦ ᐅᑎᕋᓱᐊᖅᑐᓄᑦ ᐋᓐᓂᖅᓯᒪᔪᖅ 
ᐃᖅᑲᓇᐃᔭᖅᑎ. ᐃᑲᔪᖅᑕᐅᔪᒪᒍᕕᑦ ᐃᖅᑲᓇᐃᔮᒧᑦ ᐅᑎᕐᓂᐅᑉ 
ᒥᒃᓵᓄᑦ ᖃᐅᔨᒋᐊᕐᕕᒋᒍᑦ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᐅᕗᖓ 1-800-661-0792.

4) ᓇᓗᓇᐃᕐᓗᒍᑦ ᐱᓕᕆᐊᒃᓴᕆᔪᓐᓇᖅᑕᖓᓂ ᐃᖅᑲᓇᐃᔮᒧᓪᓗ 
ᐅᑎᕐᓂᕐᒧᑦ ᐸᕐᓇᐅᑎᓕᐅᕐᓗᒍᑦ:

 • ᐃᖅᑲᓇᐃᔭᕐᕕᒃ ᐃᖅᑲᓇᐃᔭᖅᑎᓗ ᐅᖃᖃᑎᖃᕐᓗᑎᒃ  
 ᐃᖅᑲᓇᐃᔭᖅᑎᐅᑉ ᐊᐅᓚᔪᓐᓇᕐᓂᕆᔭᖓᓂ   
 ᖃᓄᐃᑉᐸᓪᓕᐊᓂᐊᕋᓱᒋᔭᖓᓂᒡᓗ ᒥᒃᓵᓄᑦ   
 ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ ᓇᓗᓇᐃᕋᓱᐊᕐᓗᑎᒃ  
 ᐃᖅᑲᓇᐃᔭᖅᑎᐅᑉ ᐱᓕᕆᐊᕆᔪᓐᓇᖅᑕᖓᓂ   
 ᐃᖅᑲᓇᐃᔮᒧᓪᓗ ᐅᑎᖅᐸᓪᓕᐊᓂᕐᒧᑦ    
 ᐸᕐᓇᐅᑎᓕᐅᕐᓗᑎᒡᓗ; ᐊᒻᒪ

 • ᐃᖅᑲᓇᐃᔭᕐᕕᒃ ᐃᖅᑲᓇᐃᔭᖅᑎᓗ ᑎᑎᕋᕐᓗᑎᒃ   
 ᐊᑎᓕᐅᕐᓗᑎᒡᓗ ᐃᖅᑲᓇᐃᔮᒧᑦ    
 ᐅᑎᕐᓂᕐᒧᑦ ᐸᕐᓇᐅᒻᒥᑦ. ᑐᓐᓂᖅᑯᑎᒋᓗᒍ ᐸᕐᓇᐅᑎ  
 ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ.

5) ᐊᑐᓕᖅᑎᓪᓗᒍᑦ ᓇᐅᑦᑎᖅᓱᕐᓗᒍᓗ ᐃᖅᑲᓇᐃᔮᒧᑦ 
ᐅᑎᕐᓂᕐᒧᑦ ᐸᕐᓇᐅᑎᒥᑦ:

 • ᐃᖅᑲᓇᐃᔭᕐᕕᒃ ᐃᖅᑲᓇᐃᔭᖅᑎᓗ ᖃᐅᔨᓴᖃᑎᒌᒡᓗᑎᒃ  
 ᐃᖅᑲᓇᐃᔮᒧᑦ ᐅᑎᕐᓂᕐᒧᑦ ᐸᕐᓇᐅᒻᒥ; ᐊᒻᒪ

 • ᐃᖅᑲᓇᐃᔭᕐᕕᒃ ᐃᖅᑲᓇᐃᔭᖅᑎᓗ ᑐᓴᖅᑎᑦᑎᕙᒡᓗᑎᒃ  
 ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᑦ ᐱᓇᓱᐊᕈᓯᑦ ᒪᕐᕈᑕᒫᖅ.  
 ᐅᖃᐅᓯᕆᓗᒋᑦ ᑲᒪᒋᓗᒋᓪᓗ ᐃᓱᒫᓘᑕᐅᔪᑦ.

6) ᐃᖅᑲᓇᐃᔮᒧᑦ ᐅᑎᕐᓂᕐᒧᑦ ᐱᔭᕇᖅᓯᓂᖅ:

 • ᐃᖅᑲᓇᐃᔭᖅᑎ ᐱᔭᕇᖅᓯᓗᓂ ᐃᖅᑲᓇᐃᔮᒧᑦ ᐅᑎᕐᓂᕐᒧᑦ  
 ᐸᕐᓇᐅᒻᒥᑦ ᐅᑎᕐᓗᓂᓗ  ᐋᓐᓂᓚᐅᕋᓂ   
 ᐃᖅᑲᓇᐃᔮᕆᓚᐅᖅᑕᒥᖕᓄᑦ; ᐅᕝᕙᓘᓐᓃᑦ

 • ᐃᖅᑲᓇᐃᔭᖅᑎ ᒪᒥᐊᓂᑦᑎᐊᕐᓗᓂ    
 ᐃᓂᖃᓪᓚᕆᒋᐊᖃᓕᕐᓗᓂᓗ.


